
 

 

 

 

REPUBLIKA E SHQIPËRISË 
KËSHILLI BASHKIAK TIRANË 

 
 

V E N D I M 
 

Nr.49, datë 11.9.2006 
 

PËR 
KALIMIN E KINEMAVE “DAJTI”, “AGIMI” DHE “LAPRAKA” NË VARËSI TË 

QËNDRËS KULTURORE “TIRANA”. NJË NDRYSHIM NË STRUKTURËN DHE 
BUXHETIN E SAJ, SI DHE TRANSFERIMIN E AKTIVEVE TË QËNDRUESHME, 

QARKULLUESE DHE DETYRIMEVE DEBITORE E KREDITORE TË 
ADMINISTRATËS SË KINEMAVE, SIPAS BILANCIT TË DATËS 31.03.2006,  

NË QËNDRËN KULTURORE “TIRANA” 

 
Mbështetur në Ligjin Nr.8652, dt.31.7.2000 “Për organizimin dhe funksionimin e 
qeverisjes vendore”, neni 32/ç, Ligjit Nr.9228, dt.29.4.2004 “Për kontabilitetin dhe 
pasqyrat financiare”, Ligjit Nr.6942, dt.25.12.1984 “Për administrimin, ruajtjen, 
dokumentimin dhe qarkullimin e vlerave monetare”, V.K.M Nr.248, dt.10.4.1998 “Për 
miratimin e planit kontabël publik të organeve të pushtetit lokal, institucioneve shtetërore 
qëndrore e lokale si dhe njësive që varen prej tyre”, V.K.M Nr.153, dt.3.4.1993 “Për 
kalimin e objekteve të mjeteve kryesore të ndërmarrjeve dhe institucioneve buxhetore”, 
pika 2/ç, V.K.M Nr.551, dt.7.11.2002 “Për klasifikimin e funksioneve dhe grupimin e 
njësive të qeverisjes vendore për efekt page dhe për përcaktimin e kufijve të pagave të 
punonjësve të organeve të qeverisjes vendore, pika 14, Vendimin e Këshillit Bashkiak 
Nr.6, dt.21.3.2005 “Për riorganizimin e Teatrit të Cirkut, Teatrit të Estradës, Qëndrës 
Rekreative “Tirana” në Qëndrën Kulturore “Tirana” dhe nivelin e pagave të punonjësve”, 
me propozimin e Kryetarit të Bashkisë, Këshilli Bashkiak,   

 
V E N D O S I: 

 
1. Të miratojë transferimin kapital nga Administrata e Kinemave sipas bilancit të 

datës 31.3.2006, në bilancin kontabël të Qëndrës Kulturore “Tirana”, të aktiveve 
të qëndrueshme të trupëzuara, qarkulluese dhe disponibiliteteve në shumën prej 
36.315.632 lekë sipas pasqyrës Nr.1, pjesë përbërëse e këtij vendimi. 

 
2. Të miratojë kalimin e detyrimeve sipas bilancit kontabël të datës 31.3.2006 në 

shumën prej 573.230 lekësh, sipas pasqyrës Nr.1, pjesë përbërëse e këtij 
Vendimi, nga Administrata e Kinemave në bilancin kontabël të Qëndrës Kulturore 
“Tirana”. 

 
3. Të ndryshojë pikën 2 të Vendimit të Këshillit Bashkiak Nr.6, dt.21.3.2005 të 

strukturës organizative dhe numrit të punonjësve të Qëndrës Kulturore “Tirana”, 
nga 60 punonjës në 63 punonjës, duke shtuar 3 kinoperatorët e strukturës 
aktuale të Administratës së Kinemave në sektorin mbështetës të Qëndrës 
Kulturore “Tirana” me një pagë mujore sipas lidhjes 6, klasa 3. 

 



4. Të shtohet në buxhetin e Qëndrës Kulturore “Tirana” për vitin 2006, shuma 
899.230 lekë (paga 252.000, sigurime 74.000, shpenzime operative për mbulimin 
e detyrimeve 573.230 lekë). 

 
5. Efektet financiare do të fillojnë mbas miratimit nga Këshilli Bashkiak të këtij 

Vendimi dhe do të mbulohen duke pakësuar fondin e projekteve sociale për vitin 
2006 në shumën 899.230 lekë. 

 
6. Veprimtaria dhe administrimi i 3 kinemave: “Dajti”, “Agimi” dhe “Lapraka”, kalojnë 

pranë Qëndrës Kulturore “Tirana”. 
 

7. Të drejtën e përfaqësuesit të pronarit për kinematë “Agimi”, “Dajti” dhe “Lapraka” 
e ka Bashkia e Tiranës. 

 
8. Për zbatimin e këtij Vendimi ngarkohet Drejtoria e Përgjithshme e Burimeve dhe 

Shërbimeve Njerëzore, Drejtoria e Përgjithshme Ekonomike dhe Qëndra 
Kulturore “Tirana”. 

 
9. Ky Vendim hyn në fuqi 10 ditë pas shpalljes. 

 
 

 
K R Y E T A R I 

 

 

LUAN SHAHOLLARI 
 
 


